
Fuataga fa’aopoopo lona fa 

a le COVID-19 tui 
08 Iulai 2022 

I le tele o taimi, o le tau malulu na te aumaia le tele o fa'ama'i pipisi mai vairasi o le mama, e pei o 

le COVID-19. Mo le mauaina o le puipuiga sili e fa'asaga i le COVID-19, o se fuataga fa'aopoopo, 

po’o le fuataga lona fa o le COVID-19 tui o lo'o fautuaina mo tagata e maualuga le tulaga lamatia 

mai ma'i ogaoga e maua mai le COVID-19. O le lona lima lea o COVID-19 tui mo tagata e maua i 

ma’i ogaoga o le le mafai e le tino ona tete’e atu i siama. 

E tatau ona faia lau fuataga lona fa o le COVID-19 tui pe afai o oe e: 

• 50 tausaga le matua pe sili atu 

• nofo tumau i se nofoaga e tausi ai tagata matutua po’o nofoaga e tausi ai tagata e iai 

manaoga fa’apitoa  

O le fuataga tui fa’aopoopo o lo’o fautuaina mo tagata e 16 tausaga le matutua pe sili atu e: 

• iai tulaga o le lē mafai e le tino ona tete'e atu i siama 

• maua po’o ua toe manuia mai i nisi o kanesa 

• iai se tulaga fa’aletonu o le osofa’ia sese ai e le tino ia ia lava ma e mana’omia ai togafitiga 

• maua i ma’i tumau o le soifua maloloina po'o fa'ama'i ogaoga e a'afia ai le mama, ate, fatu 

ga'o, faiai po’o le fatu  

• maua i le ma’i suka ma o lo’o mana’omia fuala’au ma vaila’au fa’afoma’i 

• maua i manaoga fa'apitoa ma o lo'o iai le fa’aletonuga po'o tulaga faigata o manaoga 

fa'asoifua maloloina 

• mamafa tele pe le mamafa fo’i. 

Tagata e 30 i le 49 o latou tausaga e mafai ona maua latou fuataga lona fa i luga o latou filifiliga. 

Talanoa i lou foma'i pe afai e te le'o mautinoa pe e tatau ona mauaina lou fuataga lona fa. 

 

E mafai ona maua lau fuataga lona fa o le COVID-19 tui pe afai ua atoa le 3 masina talu ona fai 

lau fuataga fa’aopoopo. 

E mafai ona faia lau tui puipui o le COVID-19 i le taimi lava lea e faia ai lau tui puipui o le fulu. 

 

Afai na siakiina ma ua maua oe i le COVID-19 i se taimi lata mai, o lo'o fautuaina le fa'atali mo le 3 

masina fa'atoa maua leisi ou fuataga o le COVID-19 tui o lo'o soso'o. 

 

Mo nisi fa'amatalaga asiasi i le www.health.gov.au po'o le valaau i le National 

Coronavirus Helpline i le 1800 020 080. Filifili le numera 8 mo auaunaga fa'aliliu'upu 

faifua. 

